
Почитувани  колеги,

ПРОФ. Д-Р ГАБРИЕЛА ЌУРЧИЕВА - ЧУЧКОВА

ПРЕТСЕДАТЕЛ НА КОНГРЕСОТ

Ми претставува голема чест и задоволство да ве поканам да ни се придружите на 9тиот 
Конгрес на Македонското стоматолошко друштво со меѓународно учество, кој ќе се одржи 
од 15ти до 18ти септември 2022 година во Охрид, Хотел Метропол – Метропол Лејк 
Ресорт. 

Конгресот претставува извонредна можност за стручно надоградување и дружење 
на колегите од сите стоматолошки специјалности, специјализанти и студенти на 
постдипломски студии, со внимателно одбрана програма и предавачи кои ќе ги споделат 
своето искуство и сознанија од нивната професионална и научна работа.

Во текот на четирите дена на Конгресот ќе проследите презентации поврзани со 
темата на конгресот „Стоматологијата пред предизвиците на новото време: можности 
и ограничувања“. Во нив, веруваме, ќе најдете одговори на многу ваши прашања и дилеми со 
кои се соочувате во секојдневната клиничка пракса, но и од научен аспект, ќе ги осознаете 
достигнувањата во нашата професија.

Научниот и Организациониот одбор подготвија актуелна и интересна научна програма, 
вклучувајќи и различни интердисциплинарни теми кои ќе бидат презентирани од еминентни 
предавачи од Турција, Словенија, САД, Бугарија, Хрватска, Србија, Грција, Холандија, 
Романија и Северна Македонија. Поканетите предавачи се докажани експерти во својата 
област и се надеваме дека на тој начин ќе постигнеме врвно научно ниво на Конгресот.

Истовремено, покрај конгресните научни активности, ќе биде изложен широк асортиман 
на стоматолошки производи, а ќе бидат презентирани и најновите технолошки 
достигнувања во стоматологијата.

Покрај научната, подготвиме програма која вклучува културни и рекреативни активности 
кои очекуваме дека ќе го направат вашиот престој во Охрид навистина незаборавен!

Ве покануваме и очекуваме во Охрид! 

Со почит,

Проф. д-р Габриела Ќурчиева Чучкова
Претседател на Македонско стоматолошко друштво

ПП 37:  
ПРИМЕНА НА CAD CAM СИСТЕМОТ ВО РЕСТАВРАТИВНАТА СТОМАТОЛОГИЈА

Лонгурова Н.1, Златановска К.1, Тонева Стојменова В.1, Ковачевска И.1

1. Факултет за медицински науки- Дентална медицина, Универзитет “Гоце Делчев” –Штип, 
Република Северна Македонија

CAD/CAM системите станаа сè попопуларен дел од стоматологијата во последните 25 години. CAD/
CAM технологијата се користи и во заботехничка лабораторија и во стоматолошката ординација. 
Овој систем ни дава можност да направиме голем број на изработки во една посета: инлеи, онлеи, 
оверлеи, ламинати, коронки и привремени мостови. 

Цел: Цел на овој труд е да се прикажат видовите реставрации кои може да се направат со CAD/
CAM системот од областа на реставративната стоматологија и принципите на препарација на 
забите за различни реставрации.

Материјал и метод: За изработка на овој труд беше направено пребарување на литература не 
постара од 10 години за протоколот на работа на CAD/CAM софтверот како и материјалите што 
се компатибилни со овие системи. 

Резултати: Ординацискиот CAD/CAM систем овозможува креирање на естетски реставрации во 
една посета. Ординацискиот систем CAD / CAM се состои од три дела: интраорален скенер, 
компјутер со софтверска програма и единица за фрезување (фреза). Со зголемената употреба на 
дигитална технологија во стоматологијата, многу интраорални скенери, кои можат да произведат 
интраорални слики без материјали за отпечатување, се претставени на пазарот за постоечки CAD/
CAM системи. Некои од интраоралните скенери кои се користат денес се: CEREC AC powered by 
BlueCam, E4D dentist, Lava COS, Trios, Cadent iTero i CEREC OmniCam.

Заклучок:  Клиничкиот успех и издржливоста на реставрациите бараат доверлив и докажан 
протокол за цементирање, кој обезбедува висока јачина на врската и добро маргинално затворање. 
Денес има цела серија материјали за цементирање на керамички реставрации на тврдо забно ткиво 
и може да се поделат во три групи: адхезивни цементи, самоатхезивни цементи и конвенционални 
цементи.

Introduction CAD / CAM systems become a more popular part of dentistry in the last 25 years. CAD / 
CAM technology is used in the dental laboratory and the dental office. 

Aim: The purpose of this paper is to present the types of restorations that can be done with the CAD 
/ CAM system in the field of restorative dentistry and the principles of tooth preparation for different 
restaurants. 

Material and method: For the preparation of this paper, is made literature research not older than 10 
years for the working protocol of the CAD / CAM software as well as the materials that are compatible 
with these systems. 

Results: The office CAD / CAM system enables the creation of aesthetic restorations in one visit. The 
CAD / CAM office system consists of three parts: an intraoral scanner, a software program, and a milling 
unit. With the increasing use of digital technology in dentistry, many intraoral scanners, which can pro-
duce intraoral images without printing materials, are being introduced to the market for existing CAD / 
CAM systems. Some of the intraoral scanners used today are: CEREC AC powered by BlueCam, E4D 
dentist, Lava COS, Trios, Cadent iTero and CEREC OmniCam. 

Conclusion Clinical success and durability of restorations require a reliable and proven cementation 
protocol, which provides high bond strength and good marginal closure. Today there is a whole series of 
materials for cementing ceramic restorations of hard tooth tissue and can be divided into three groups: 
adhesive cements, self-adhesive cements and conventional cements.

